Samþykktir um leikmannastefnu

1.gr. Leikmannastefna

Biskup Íslands boðar til leikmannastefnu í samráði við leikmannaráð. Boðun og meðferð mála á leikmannastefnu skal vera samkvæmt þingsköpum.

2.gr. Þingsköp leikmannastefnu

1. Leikmannastefnan er boðuð með a.m.k. mánaðar fyrirvara, og skal lýst eftir málum, sem óskað er eftir að séu tekin fyrir á leikmannastefnunni. Leikmannastefna starfar að jafnaði tvo daga í senn. 

2. Dagskrá leikmannastefnu skal send fulltrúum viku fyrir leikmannastefnu og jafnframt liggja frammi á Biskupsstofu. Í dagskrá skal geta allra meginmála og tillagna, sem leikmanna​stefnan fær til meðferðar og umfjöllunar. Óheimilt er að taka fyrir mál, sem varða leikmanna​stefnuna sjálfa og ekki hafa verið kynnt í dagskrá, nema með samþykki ¾ mættra fulltrúa.

3. Formaður leikmannaráðs stjórnar kjöri fundarstjóra og ritara.

4. Í upphafi hverrar stefnu, skipta formaður leikmannaráðs, fundarstjóri og ritari fulltrúum upp í umræðuhópa, til þess að fjalla um þau erindi og mál, sem stefnan hefur til meðferðar hverju sinni, ef þurfa þykir. Hver umræðuhópur kýs umræðustjóra og ritara úr sínum hópi. Aldurs​forseti hvers hóps skal stjórna kosningu umræðustjóra og ritara.

5. Fundarstjóri stýrir umræðum og kosningum á stefnunni og heldur mælendaskrá. Ef fundar​stjóri tekur þátt í umræðum eða forfallast gegnir formaður leikmannaráðs störfum hans á meðan. Heimilt er að hljóðrita umræður á leikmannastefnu. Ritari skal skila fullfrágenginni fundar​gerð til leikmannaráðs innan mánaðar eftir lok leikmannastefnu.

6. Mál skal að jafnaði reifað af flutningsmanni, og tillögum fylgi greinargerð. Öllum málum og tillögum, sem eiga að verða hluti af ályktunum stefnunnar, skal vísa til meðferða í umræðu​hópum í lok fyrri umræðu. Allar breytingartillögur og bókanir verður að bera fram skriflega.

7. Að lokinni umfjöllun í umræðuhópi skal umræðustjóri gera grein fyrir niðurstöðum umræðu​hópsins og leggja fram skriflegar ályktanir hans, til meðferðar við seinni umræðu á leik​manna​stefnunni. 

8. Að lokinni seinni umræðu skal hvert mál vera borið undir atkvæði, og skal niðurstaðan vera ályktun leikmannastefnunnar varðandi viðkomandi mál eða tillögu. Atkvæðagreiðsla fer fram með handauppréttingu. Leynileg atkvæðagreiðsla skal fara fram ef einhver fulltrúi óskar þess.

3. gr. Tilgangur leikmannastefnu

Leikmannastefna er vettvangur almennra skoðanaskipta um málefni leikmanna og faglegur sam​ráðs​vettvangur aðila.

Fjallar um málefni leikmanna, hlutverk og störf sókna og sóknarnefnda, svo og um starf kristi​legra félagasamtaka og aðra þjónustu kirkjunnar við söfnuði landsins.

Kemur sameiginlega fram fyrir hönd leikmanna, sókna og sóknarnefnda gagnvart stjórnvöldum, stofnunum kirkjunnar, starfsmönnum hennar og samtökum þeirra svo og öðrum aðilum eftir því, sem við á.

Eflir þátttöku leikmanna í starfi kirkjunnar og kynni þeirra sín á milli.
4. gr. Fulltrúar leikmannastefmu með atkvæðisrétt
Á leikmannastefnu eiga sæti með málfrelsi, tillögurétt og atkvæðisrétt fulltrúar leikmanna fyrir hvert prófastsdæmi, sem kjörnir eru á héraðsfundum til fjögurra ára í senn alls 36 fulltrúar.
Fjöldi fulltrúa hvers prófastsdæmis skal vera sem hér segir:
Suðurprófastsdæmi 4 fulltrúar.
Kjalarnessprófastsdæmi 5 fulltrúar.
Reykjavíkurprófastsdæmi vestra 5 fulltrúar.
Reykjavíkurprófastsdæmi eystra 5 fulltrúar.
Vesturlandsprófastsdæmi 4 fulltrúar.
Vestfjarðaprófastsdæmi 3 fulltrúar.
Húnavatns- og Skagafjarðarprófastsdæmi 3 fulltrúar.
Eyjafjarðar- og Þingeyjarprófastsdæmi 4 fulltrúar.
Austurlandsprófastsdæmi 3 fulltrúar. 

Kjósa skal varamann fyrir hvern fulltrúa.

Gæta skal ákvæða laga um jafnan rétt og jafna stöðu karla og kvenna.

5. gr. Fulltrúar leikmannastefnu án atkvæðisréttar

Leikmannsastefnu með málfrelsi og tillögurétt sitja:
1. Biskup Íslands eða fulltrúi hans.

2. Forseti kirkjuþings eða varaforseti

3. Leikmenn á kirkjuþingi

4. Leikmenn í kirkjuráði

5. Aðrir þeir sem biskup Íslands tilnefnir hverju sinni í samráði við leikmannaráð

6. Fulltrúi frá hverjum þeim samtökum og félögum sem starfa á landsvísu innan þjóðkirkjunnar.

6. gr. Afl atkvæða

Afl atkvæða ræður úrslitum mála á leikmannastefnu. Hver fulltrúi á leikmannastefnu sem nefndur er í 4. gr. fer með eitt atkvæði á leikmannastefnu.

7. gr. Leikmannaráð

Fulltrúar leikmannastefnu kjósa leikmannaráð úr hópi leikmanna skv. 4. gr. til fjögurra ára. Leikmannaráð er skipað þremur mönnum og jafnmörgum til vara og skulu þeir skipta með sér verkum. Leikmannastefna getur samþykkt að auka fjölda fulltrúa í leikmannaráði. Kjósa skal hluta leikmannaráðs á tveggja ára fresti. Heimilt er að endurkjósa leikmannaráðsfulltrúa. Leik​manna​ráð sér um undirbúning og framkvæmd leikmannastefnu í samráði við Biskup Íslands og er í fyrirsvari fyrir leikmannastefnu milli stefna. Þá annast leikmannaráð um fram​kvæmd þeirra mála sem leikmannastefna vísar til ráðsins. Kosning til leikmannaráðs, nefnda og annarra trúnaðarstarfa á vegum leikmannastefnu skal vera skrifleg og leynileg. Kjósa skal þriggja manna uppstillingarnefnd, á leikmannastefnu ári fyrir kosningu í leikmannaráð, er gerir tillögu um þá sem kjósa skal. Starfsmaður Biskupsstofu er framkvæmdastjóri leikmannaráðs.

8. gr. Fjármál

Leikmannastefna hefur sérstakan fjárhag með rekstarstyrk frá kirkjumálasjóði. Ferðakostnaður einstakra fulltrúa prófastsdæmanna greiðist af héraðssjóðum, þannig að allir héraðssjóðir bera sama kostnað á hvern fulltrúa, sem rétt á til setu á leikmannastefnu. 

· Leikmannaráð ákvarðar upphæð á hvern fulltrúa.

· Kirkjuráð ber kostnað af setu kirkjuþingsmanna og kirkjuráðsmanna og Biskupsstofa kostnað af setu biskups og annarra fulltrúa Biskupsstofu.

· Samtök sem senda fulltrúa eða áheyrnarfulltrúa, bera kostnað af þátttöku þeirra nema

· leikmannaráð ákveði annað.

· Reikningsár er almanaksár.

· Reikningar síðasta árs, endurskoðaðir og áritaðir, ásamt fjárhagsáætlun næsta árs skulu lagðir fyrir leikmannastefnu til samþykktar.

· Kjósa skal skoðunarmann reikninga á leikmannastefnu til eins árs í senn.

9. grein. Gildistaka.

